
 संपादकीय

नई दिल्ली 14 अगस्त 
(एजेंसी)। राष्ट्रपति द्रौपदी मुर्मु 
79वें स्वतंत्रता दिवस  के पूर्व 
गुरुवार को राष्ट्र को संबोधित 
किया। स्वतंत्रता दिवस की 
पूर्व संध्या पर आप सभी को मैं 
हार्दिक बधाई देती हूं। हम सभी 
के लिए यह गर्व की बात है कि 
स्वाधीनता दिवस और गणतंत्र 
दिवस, सभी भारतीय उत्साह 
और उमंग के साथ मनाते हैं। ये 
दिवस हमें भारतीय होने के गौरव 
का विशेष स्मरण कराते हैं।

पंद्रह अगस्त की तारीख, हमारी 
सामूहिक स्मृति में गहराई से अंकित 
है। औपनिवेशिक शासन की लंबी 
अवधि के दौरान, देशवासियों की 
अनेक पीढ़ियों ने, यह सपना देखा 

था कि एक दिन देश स्वाधीन होगा। 
देश के हर हिस्से में रहने वाले - 
पुरुष और महिलाएं, बूढ़े और जवान 
- विदेशी शासन की बेड़ियों को तोड़ 
फेंकने के लिए व्याकुल थे।

उनके संघर्ष में निराशा नहीं 

अपितु बलवती आशा का भाव था। 
आशा का वही भाव, स्वतंत्रता के 
बाद हमारी प्रगति को ऊर्जा देता 
रहा है। कल, जब हम अपने तिरंगे 
को सलामी दे रहे होंगे, तब हम 
उन सभी स्वाधीनता सेनानियों को 

भी श्रद्धांजलि अर्पित करेंगे जिनके 
बलिदान के बल पर, 78 साल 
पहले, पंद्रह अगस्त के दिन, भारत ने 
स्वाधीनता हासिल की थी।

अपनी स्वाधीनता को पुनः प्राप्त 
करने के बाद, हम एक ऐसे लोकतन्त्र 
के मार्ग पर आगे बढ़े जिसमें सभी 
वयस्कों को मतदान का अधिकार 
था। दूसरे शब्दों में कहें तो, हम 
भारत के लोगों ने, अपनी नियति को 
स्वरूप देने का अधिकार स्वयं को 
अर्पित किया। अनेक लोकतान्त्रिक 
व्यवस्थाओं में, gender, religion 
तथा अन्य आधारों पर लोगों के 

मताधिकार पर पाबंदियां होती 
थीं। परंतु, हमने ऐसा नहीं किया। 
चुनौतियों के बावजूद, भारत के 
लोगों ने लोकतंत्र को सफलतापूर्वक 
अपनाया। लोकतन्त्र को अपनाना 
हमारे प्राचीन लोकतांत्रिक मूल्यों 
की सहज अभिव्यक्ति थी। भारत-
भूमि, विश्व के प्राचीनतम गणराज्यों 
की धरती रही है। इसे लोकतंत्र की 
जननी कहना सर्वथा उचित है। 
हमारे द्वारा अपनाए गए संविधान की 
आधारशिला पर, हमारे लोकतन्त्र का 
भवन निर्मित हुआ है। हमने लोकतन्त्र 
पर आधारित ऐसी संस्थाओं का 

निर्माण किया जिनसे लोकतान्त्रिक 
कार्यशैली को मजबूती मिली। हमारे 
लिए, हमारा संविधान और हमारा 
लोकतंत्र सर्वोपरि हैं।

अतीत पर दृष्टिपात करते हुए, 
हमें देश के विभाजन से हुई पीड़ा 
को कदापि नहीं भूलना चाहिए। आज 
हमने विभाजन विभीषिका स्मृति 
दिवस मनाया। विभाजन के कारण 
भयावह हिंसा देखी गई और लाखों 
लोग विस्थापित होने के लिए मजबूर 
किए गए। आज हम इतिहास की 
गलतियों के शिकार हुए लोगों को 
श्रद्धांजलि अर्पित करते हैं।

आतंकवाद के खिलाफ लड़ाई में मिसाल बनेगा 
ऑपरेशन सिंदूर - राष्ट्रपति द्रौपदी मुर्मु

नीमच 14 अगस्त (निप्र)। जिले में 
15 अगस्त 2025 को स्वतंत्रता दिवस 
समारोह परम्परांगत गरिमा उमंग और 
हर्षोउल्लास के साथ मनाया जाएगा। 
मुख्य समारोह जिला मुख्यालय नीमच 
के शासकीय बालक उच्चतर माध्यमिक 
विद्यालय क्रंमाक-2 पर आयोजित होगा। 
जहां  प्रात: 9 बजे कलेक्टर हिमांशु चंद्रा 
ध्वजारोहण कर भव्य परेड की सलामी 
लेगें। जिले में स्वतंत्रता दिवस समारोह की सभी 
तैयारियां पूरी कर ली गई हैं।

स्वतंत्रता दिवस के अवसर पर जिले के सभी 
शासकीय कार्यालयों और शैक्षणिक संस्थाओं मे प्रातः 
8 बजें ध्वजारोहण किया जाएगा। मुख्य समारोह में 
कलेक्टर हिमांशु चंद्रा प्रातः 9 बजे ध्वजारोहण कर 
आयोजित भव्य परेड की सलामी लेगें। इस मौके 

पर प्रदेश की जनता के नाम मुख्यमंत्री 
डॉ. मोहन यादव द्वारा स्वतंत्रता दिवस 
संदेश का वाचन किया जावेगा। जिसका 
भोपाल से सीधा प्रसारण जिला स्तरीय 
समारोह में किया जावेगा। परेड में 
सशस्त्र पुलिस बल, जिला पुलिस बल 
के जवानों, वन विभाग, शौर्या दल 
एनसीसी, स्काउट गाईड दल, रेडक्रास 
दल, एवं सीआरपीएफ एवं जिला 

पुलिस नीमच के बैण्ड की टुकडी भी शामिल होगी।
स्वतंत्रता दिवस पर सामुहिक पीटी प्रदर्शन एवं 

विभिन्न विद्यालयों के छात्र-छात्राओं द्वारा रंगारंग 
देशभक्तिपूर्ण सांस्कृतिक कार्यक्रमों की प्रस्तुति भी दी 
जावेगी। समारोह में उत्कृष्ट कार्य करने वाले शासकीय 
सेवकों,  खिलाडियों प्रतिभावान छात्र-छात्राओं को 
सम्मानित भी किया जावेगा।

कलेक्टर चंद्रा आज नीमच में ध्वजारोहण 
कर भव्य परेड़ की सलामी लेंगे

नीमच 14 अगस्त (िनप्र)। 
कलेक्टर कार्यालय नीमच में 
15 अगस्त 2024 को स्वतंत्रता 
दिवस पर कलेक्टर हिमाशु चन्द्रा 
प्रात: 7.45 बजे ध्वजारोण करेंगे। 
कलेक्टोरेट स्थित सभी विभागों के 
अधिकारी-कर्मचारियों को आज 
15 अगस्त 2025 को प्रात: 7.30 
बजे तक ध्वजारोहण कार्यक्रम में 
उपस्थित होने के निर्देश दिए गए है ।

कलेक्टोरेट में 
ध्वजारोहण आज

में व प्रातः 8.15 बजे 
शहीद स्मारक, ज्ञान मंदिर 
के यहां नपा सभापतिगण, 
पार्षदगणों, गणमान्य 
नागरिकों व नपा स्टॉफ की 
उपस्थिति में ध्वजारोहण 
करेगी। होने का अनुरोध 

किया है ।

नीमच 14 अगस्त 
(िनप्र)। राष्ट्रीय पर्व 
स्वतंत्रता दिवस के 
अवसर पर नगरपालिका 
परिषद्, नीमच की 
अध्यक्ष श्रीमती स्वाति 
गौरव चौपड़ा प्रातः 08 
बजे नगरपालिका कार्यालय, नीमच 

नपा कार्यालय व शहीद स्मारक पर 
नपाध्यक्ष श्रीमती चौपड़ा करेगी ध्वजारोहण

नीमच 14 अगस्त (िनप्र)।  
क्षैत्रीय सांसद सुधीर गुप्ता, 
जावद विधायक ओमप्रकाश 
सखलेचा, नीमच विधायक 
दिलीपसिंह परिहार, मनासा 
विधायक अनिरूद्ध मारू, जिला 
पंचायत अध्यक्ष सज्जनसिंह 

चौहान ने 15 अगस्त 2025 स्वतंत्रता दिवस पर जिले के नागरिकों को शुभकामनांए दी हैं। जन-प्रतिनिधियों 
ने नागरिकों के सुखी एंव समृद्धि जीवन की कामना करते हुए, उनसे जिले के समग्र विकास में योगदान का 
आव्हान किया है। अपने बधाई संदेश में जन-प्रतिनिधियों ने कहा,कि स्वतंत्रता दिवस हमें राष्ट्र के प्रति अपने 
कर्तव्य के निर्वहन की प्रेरणा देता है। इस दिन हम राष्ट्र के प्रति सेवा समर्पण और देश भक्ति का संकल्प लें। 
सभी जनप्रतिनिधियों ने हर घर तिरंगा अभियान के तहत सभी अपने घरों पर तिरंगा फहराने का आव्हान किया है।  

सांसद, विधायकगणों ने दी स्वतंत्रता दिवस पर शुभकामनाएं

स्वतंत्रता दिवस की हार्दिक शुभकामनाएं...स्वतंत्रता दिवस की हार्दिक शुभकामनाएं...

प्रदेश के नगर निगम वाले शहरी क्षेत्र में आजादी की 78वीं 
वर्षगांठ के मौके पर “हर घर तिरंगा, हर घर स्वच्छता, स्वतंत्रता 
का उत्सव स्वच्छता के संग” अभियान वाले शहरों में देशभक्ति 
से परिपूर्ण कार्यक्रम आयोजित किये जा रहे है। इन कार्यक्रमों में 
जनप्रतिनिधि और समाज के प्रत्येक वर्ग का नागरिक बढ़चढ़कर 
हिस्सा ले रहें है। नगरीय प्रशासन एवं नगरीय निकायों को 15 
अगस्त तक हर घर तिरंगा अभियान में अधिक से अधिक 
जनभागीदारी के साथ देशभक्ति पूर्ण कार्यक्रम आयोजित करने 
के निर्देश दिए थे।

बच्चों और युवाओं को शामिल कर हुए देशभक्ति 
के कार्यक्रम - नीमच में कलेक्टर हिमांशु चंद्रा के नेतृत्व में 
देशभक्ति पूर्ण कार्यक्रम लगातार आयोजित किये जा रहे है । इस 
मौके पर निकाली गई तिरंगा यात्रा शहर के प्रमुख चौराहे से शुरू 
होकर शहर के विभिन्न मार्गो से होती हुई अपने गंतव्य स्थान तक 
पहुंची । तिरंगा यात्रा में विद्यालय के छात्र-छात्राओं, स्व-सहायता 
समूह की महिलाएं, अधिकारी-कर्मचारी और नागरिक गण शामिल 
हुए। स्कूलों और कॉलेज में ड्राइंग प्रतियोगिता और बालिकाओं 
की रंगोली प्रतियोगिता हुई। इसमें प्रतिभागियों ने राष्ट्रीय ध्वज की 
आकृतियां आकर्षक तरीके से बनाई। नागरिकों से तिरंगा यात्रा 
के दौरान घरों में राष्ट्रीय ध्वज लगाने की अपील की गई। स्व-
सहायता समूहों की महिलाओं से वोकल फॉर लोकल को बढ़ावा 
देने के लिये स्टॉल लगाने के लिये कहा गया। महिलाओं ने घर पर 
तैयार सामग्री का जन सामान्य के बीच विक्रय किया।

तिरंगा वाहन रैली निकाली गई - नीमच विधायक 
दिलीपसिंह परिहार, कलेक्टर, एसपी, नगरपालिका अध्यक्ष 
स्वाति चौपड़ा अादि जनप्रतिनिधियों की उपस्थिति में वाहन रैली 
निकाली गई। यह रैली शहर के मुख्य मार्गो से गुजरी। नगरपालिका 
द्वारा सामूहिक जनभागीदारी से सफाई मित्रों के साथ स्वच्छता 
कार्यक्रम चलाया गया।

हर घर तिरंगा अभियान को घर-घर तक पहुंचाया गया । 
जिससे लोगों में देशभक्ति की भावना के साथ-साथ देश के प्रति 
एक जिम्मेदारी का भाव भी जागृत हुअा है । अाओ हम इस तिरंगा 
अभियान में बढ़-चढ़ कर हिस्सा लेते हुए देश की स्मृद्धि और 
देश के वीरों के बलिदान को याद करते हुए तिरंगे के सम्मान में 
स्वतंत्रा दिवस को यादगार बनाए व गर्व से कहे हम भारतीय है... 
मेरा भारत देश महान...।

जय हिन्द.... जय भारत...

तिरंगा हमारी अान-बान-शान का प्रतीक

कल, 16 अगस्त को श्रीकृष्ण 
जन्माष्टमी मनाई जाएगी। द्वापर 
युग में भगवान विष्णु ने भाद्रपद 
मास के कृष्ण पक्ष की अष्टमी 
तिथि को श्रीकृष्ण के रूप में 
अवतार लिया था। जन्म के समय 
अष्टमी तिथि, रोहिणी नक्षत्र और 
वृषभ राशि में चंद्रमा था।

उज्जैन के ज्योतिषाचार्य पं. 
मनीष शर्मा के मुताबिक, इस 
दिन श्रीकृष्ण के बाल स्वरूप 
लड्डू गोपाल का अभिषेक करना 
अत्यंत शुभ माना जाता है। 
अभिषेक के लिए दक्षिणावर्ती 
शंख का इस्तेमाल करना चाहिए।

अभिषेक और पूजा की 
सरल विधि - बाल गोपाल के 
अभिषेक के लिए केसर मिश्रित 
दूध का प्रयोग करें। केसर मिलाने 
से दूध केसरिया रंग का हो 
जाएगा।

पूजा में कच्चे दूध का 
इस्तेमाल करें। श्रीकृष्ण के साथ 
यशोदा मैया, बलराम, राधा, गौ 
माता और गोवर्धन पर्वत की भी 
पूजा करें। ये सभी श्रीकृष्ण से 

जुड़े हुए हैं, भगवान इनसे अलग 
नहीं हैं।

भगवान को भोग में माखन-
मिश्री और मौसमी फल अर्पित 
करें। पूजा में तुलसी के पत्तों का 
इस्तेमाल जरूर करें।

यदि संभव हो तो इस दिन 
यमुना नदी में स्नान करें। यदि 
नदी में स्नान संभव न हो तो घर 
पर स्नान करते समय पानी में 
यमुना जल या गंगाजल मिलाएं 
और गंगा-यमुना का ध्यान करते 
हुए स्नान करें। ऐसा करने से भी 

घर पर ही नदी स्नान का पुण्य 
मिल सकता है।

भगवान विष्णु और 
महालक्ष्मी की भी करें पूजा 
- इस दिन भगवान विष्णु और 
महालक्ष्मी की भी पूजा करें। 
दक्षिणावर्ती शंख का इस्तेमाल 
विष्णु-लक्ष्मी पूजन के लिए श्रेष्ठ 
माना गया है।

शंख को देवी लक्ष्मी का भाई 
कहा गया है, क्योंकि ये दोनों 
समुद्र से उत्पन्न हुए हैं। शंख में 
दूध भरकर भगवान का अभिषेक 

करें।
भगवान को पीले, चमकीले 

वस्त्र पहनाएं। चंदन से तिलक, 
मोरपंख, मुकुट, और हार-फूल 
से श्रृंगार करें। माखन-मिश्री, 
मिठाई, और तुलसी के साथ भोग 
अर्पित करें। धूप-दीप जलाकर 
आरती करें।

पूजा में कृं कृष्णाय नमः, "ऊँ 
नमो भगवते वासुदेवाय" मंत्र का 
कम से कम 108 बार जप करें। 
इसके लिए तुलसी की माला का 
उपयोग करें।

इस दिन श्रीमद्भगवद्गीता, 
गीता सार, और हरिवंश पुराण का 
पाठ करें। भगवान श्रीकृष्ण की 
कथाओं को पढ़ें और सुनें।

शिवलिंग पर लगाएं 
चंदन का लेप - जन्माष्टमी 
पर भगवान शिव का भी विशेष 
पूजन करना चाहिए। शिवलिंग पर 
दूध व जल चढ़ाएं। शिवलिंग पर 
चंदन का लेप लगाएं।

बिल्वपत्र, धतूरा, आंकड़े के 
फूल, और गुलाब से श्रृंगार करें। 
धूप-दीप जलाएं, मिठाई और 

मौसमी फलों का भोग लगाएं। ऊँ 
नमः शिवाय मंत्र का जप करें।

जन्माष्टमी पर धन, अन्न, 
जूते-चप्पल, वस्त्र, छाता आदि 
का दान करना पुण्यकारी होता है। 
विशेष रूप से किसी गोशाला में 
धन और अनाज का दान अवश्य 
करें। गायों को हरी घास खिलाएं।

शनिवार को तेल से करें 
शनिदेव का अभिषेक - इस 
बार जन्माष्टमी शनिवार को है। 
इसलिए इस दिन शनिदेव का 
भी विशेष पूजन करना चाहिए। 
सरसों के तेल से शनिदेव का 
अभिषेक करें।

शनिदेव को नीले फूल 
चढ़ाएं। काले तिल, काले वस्त्र, 
काली उड़द अर्पित करें। ऊँ शं 
शनैश्चराय नम: मंत्र का जप 
करें। जरूरतमंद लोगों को तेल 
का दान करें। शनिवार को हनुमान 
जी के सामने दीपक जलाकर 
हनुमान चालीसा और सुंदरकांड 
का पाठ करना चाहिए। आप चाहें 
तो ऊँ रामदूताय नम: मंत्र का जप 
करना चाहिए।

श्रीकृष्ण की सरल पूजा विधि और 
जन्माष्टमी पर करने वाले शुभ काम

नीमच 14 अगस्त (निप्र)। 
स्वतंत्रता दिवस के अवसर पर 
15 अगस्त 2025 को राज्य 
शासन ‌द्वारा मध्यप्रदेश की विभिन्न 
जैली से आजीवन कारावास के 
156 दंडित बंदी, जिनमें 06 
महिलाएं भी सम्मिलित हैं, रिहा 
किए जाएंगे। मध्यप्रदेश शासन, 
जेल विभाग की रिहाई नौति 27 
मई 2025 के तहत आजीवन 
कारावास से दंडित बंदियों को 
सजा में विशेष माफी प्रदान की 
जा रही है। इस नीति के अंतर्गत 
आजीवन कारावास से दंडित 
बंदियों में बलात्कार, पाक्सी आदि 
प्रकरण वाले दंडित बंदियों को 
किसी भी प्रकार की माफी प्रदान 
नहीं की गई है। रिहा किए जा रहे 
बंदियों को जेल में निरुद्ध रहने 
के दौरान उनके पुनर्वास हेतु उन्हें 
टेलरिंग, कारपेन्ट्री, लौहारी, भवन 
मिस्त्री, भवन सामग्री निर्माण 
आदि का प्रशिक्षण प्रदान किया 
गया है, जिससे रिहा होने के 

पश्चात वह अपनी जीवकोपार्जन 
के साधन अर्जित कर सकें।

मुख्यमंत्री डॉ.मोहन यादव के 
नेतृत्व में मध्यप्रदेश शासन की 
रिहाई नीति में आवश्यक संशोधन 
किया गया है और अब आजीवन 
कारावास से इंधित बंदियों को वर्ष 
में 05 अवसरों पर रिहा किया 
जाएगा। पूर्व में गणतंत्र दिवस, 
अंबेडकर जयंती, स्वतंत्रता 
दिवस एवं गांधी जयंती पर बंदी 
रिहा किये जाते थे, किन्तु अब 
राष्ट्रीय जनजाति गौरव दिवस 
(15 नवम्बर) को भी आजीवन 
कारावास से दंडित बंदियों को 
पात्रतानुसार रिहा किया जाएगा।

महानिदेशक जेल एवं 
सुधारात्मक सेवाएं, डॉ. वरुण 
कपूर ने रिहा होने वाले बंदियों 
से उन्हें पुनः अपराध नहीं करने 
की अपील की है, साथ ही उनसे 
अपेक्षा की है कि वह जेल में 
परिस्ट्ध रहने के दौरान जी 
कौशल और प्रशिक्षण अर्जित 

किया है, उसका उपयोग अपने 
परिवार के जीविकोपार्जन एवं 
अच्छे समाज के नव-निर्माण में 
सहभागी बनने के लिए करेंगे। 
यह जानकारी उपजेल जावद के 
सहायक अधीक्षक अंशुल गर्ग ने 
दी हैं।

स्वतंत्रता दिवस पर जेल से 
रिहा होने वाले बंदियों की जेलवार 
संख्या, केंद्रीय जेल उज्जैन से 14, 
केंद्रीय जेल सतना से 17, केंद्रीय 
जेल नर्मदापुरम से 11, केंद्रीय 
जेल बडवानी से 3, केंद्रीय जेल 
ग्वालियर से 16, केंद्रीय जेल 
जबलपुर से 14, केंद्रीय जेल 
रीवा से 19, केंद्रीय जेल सागर 
से 14, केंद्रीय जेल नरसिहपुर 
से 6, केंद्रीय जेल इंदौर से 10, 
केंद्रीय जेल भोपाल से 25, जिला 
जेल देवास से एक, जिला जेल 
टीकमगढ़ से 2, जिला जेल इंदौर 
से 2, सब जेल पवई से एक, 
सब जेल बण्डा से एक बंदी रिहा 
हो रहे हैं ।

नीमच 14 अगस्त (निप्र)। 
जिला प्रशासन द्वारा प्रदेश के 
मुख्यमंत्री डॉ.मोहन यादव की 
मंशानुसार जिला मुख्यालय 
नीमच पर हर घर तिरंगा, हर घर 
स्वच्छता, स्वतंत्रता का उत्सव, 
स्वच्छता के संग अभियान के 
तहत गुरूवार को फव्वारा चौक 
नीमच में भव्य तिरंगा रैली 
निकाली गई। जिला प्रशासन द्वारा 
गुरूवार को आयोजित इस तिरंगा 
यात्रा में विधायक नीमच दिलीप 
सिंह परिहार, नीमच न.पा.अध्यक्ष 
श्रीमती स्वाति गौरव चौपड़ा, 
पार्षद श्रीमती वंदना खण्डेलवाल 
एवं जनप्रतिनिधियों तथा जिला 
पंचायत सीईओ अमन वैष्णव, 
एसडीएम संजीव साहू, परियोजना 
अधिकारी चंद्रसिह धार्वे, डिप्टी 
कलेक्टर सुश्री मयूरी जोक, 
सीएमओ श्रीमती दुर्गा बामनिया 
सहित शहर के नागरिकों ने भी 

हाथों में तिरंगा थाम कर इस 
तिरंगा यात्रा में उत्साहपूर्वक भाग 
लिया। यह तिरंगा रैली फव्वारा 
चौक से प्रारंभ होकर, सब्जी 
मण्डी चौराहा, कमल चौक, टैगोर 
मार्ग होते हुए पारसी की बावड़ी 
पहुंचकर, वहॉं स्वच्छता के लिए 
श्रमदान किया गया और बावड़ी 

परिसर की साफ-सफाई की गई ।
इस भव्य तिरंगा रैली में 

जनप्रतिनिधिगण, पार्षदगण, 
जिला अधिकारी, कर्मचारी, 
मीडियाकर्मी, आशा एवं 
आंगनवाड़ी कार्यकर्ताओं, 
विभिन्न स्वयंसेवी संस्थाओं के 
प्रतिनिधियों ने लगभग 151 फीट 

लंबा तिरंगा हाथ में थाम कर रैली 
में उत्साहपूर्वक भाग लिया और 
शहरवासियों को अपने-अपने 
घरों पर तिरंगा फहराने का संदेश 
दिया तथा स्वच्छता के लिए प्रेरित 
किया ।

नीमच शहर में देशभक्ति की 
भावना से ओतप्रोत इस भव्य 

तिरंगा यात्रा (रैली) में नीमच 
शहर, वंदे मातरम और भारत माता 
की जय के नारों से गुंजायमान हो 
गया। तिरंगा यात्रा के दौरान शहर 
में हर जगह हाथ में तिरंगा थामे 
बड़ी संख्या में युवा, बुजुर्ग एवं 
महिलाएं नजर आ रही थी। संपूर्ण 
शहर तिरंगा मय दिखाई दे रहा था। 
तिरंगा यात्रा में हर वर्ग के लोगो में 
अपार उत्साह नजर आ रहा था ।

तिरंगा रैली के शुभारंभ स्थल 
फव्वारा चौक पर सेल्फी पाईंट 
भी स्थापित किया गया। इस 
तिरंगा सेल्फी पाईंट पर बड़ी 
संख्या में अधिकारी, कर्मचारियों, 
आम नागरिकों, युवाओं और 
छात्र-छात्राओं ने तिरंगे के साथ 
सेल्फी ली। पारसी की बावड़ी 
पर आयोजित स्वतंत्रता उत्सव, 
स्वच्छता के संग के तहत सभी 
ने उत्साहपूर्वक स्वच्छता के लिए 
श्रमदान किया।

नीमच में जिला प्रशासन ने निकाली भव्य तिरंगा यात्रा
विधायक, कलेक्टर एवं एस.पी. ने तिरंगा थाम कर लिया तिरंगा यात्रा में भाग

स्वतंत्रता दिवस पर प्रदेश की जेलों में निरुद्ध आजीवन 
कारावास से दंडित 156 बंदियों को रिहा किया जाएगा

सीएम मोहन यादव ने विपक्ष पर साधा निशाना

लोकतंत्र के स्तंभों पर सवाल उठा रही कांग्रेस
भोपाल 14 अगस्त (एजेंसी)। 

'हर घर तिरंगा' अभियान के तहत 
मध्यप्रदेश के मुख्यमंत्री डॉ. मोहन 
यादव 14 अगस्त को बोट क्लब 
पर आयोजित 'नौका तिरंगा यात्रा' 
में शामिल हुए। इस मौके पर उन्होंने 
यहां मौजूद जनता का अभिवादन 
किया।

सीएम डॉ. यादव ने कहा कि 
भोपाल के तालाब पर लहराते तिरंगे 
हमें ऊर्जा से लबरेज कर रहे हैं। 
तालाब की लहरें उन्हें लगातार 
आगे बढ़ने की प्रेरणा दे रही हैं। 
हमारी सरकार प्रधानमंत्री नरेंद्र 
मोदी के नेतृत्व में विकास के लिए 
संकल्पित है। इस दौरान उन्होंने 
विपक्ष पर भी सवाल खड़े किए। 
इस दौरान उन्होंने, 'ये देश है वीर 
जवानों का..,; गाना भी गाया। बोट 
क्लब से पहले सीएम डॉ. यादव 
मुख्यमंत्री निवास पर निकाली गई 
तिरंगा यात्रा में भी शामिल हुए। 
मुख्यमंत्री डॉ. मोहन यादव ने कहा 
कि ऑपरेशन सिंदूर के बाद पूरे देश 
का उत्साह एवरेस्ट की चोटी से 
भी ऊंचा हो गया है। दुर्भाग्य है कि 
लोकतंत्र का अहम हिस्सा विपक्ष 
के नेता गलतियां करने से बाज 

नहीं आ रहे। विपक्ष के नेता सेना 
से कार्रवाई का सबूत मांगते हैं। 
अब जब पूरा देश 15 अगस्त के 
मद्देनजर ऑपरेशन सिंदूर को लेकर 
झूम रहा है उस वक्त भी विपक्ष 
राजनीतिक गतिविधियां कर रहा है। 
हमारे न्यायालय, हमारी सेनाएं और 
चुनाव आयोग देश के लोकतंत्र के 
स्तंभ हैं। विपक्ष इन्हीं पर सवाल 
खड़े कर रहा है। लेकिन, यह प्रश्न 
उनकी ओर ही बढ़ रहा है कि वे 
लोकतंत्र पर भरोसा करते हैं कि 
नहीं करते हैं।

जन कल्याण के लिए 
सरकार संकल्पित - सीएम डॉ. 
यादव ने कहा कि आज भोपाल के 
तालाब पर लहराते तिरंगे हमें ऊर्जा 

से लबरेज कर रहे हैं। यहां उठ रहीं 
लहरें हमें हमारे जन कल्याण के 
संकल्प को याद दिला रही हैं। ये 
लहरें हमें प्रधानमंत्री नरेंद्र मोदी के 
नेतृत्व में कदम से कदम मिलाकर 
आगे बढ़ने की प्रेरणा दे रही हैं। 
हमारी सरकार सभी को साथ लेकर 
प्रदेश के विकास के लिए संकल्पित 
है। भविष्य में जनता भोपाल के 
तालाब में भी कश्मीर की डल झील 
जैसा आनंद उठा सकेगी। मेरी ओर 
से सभी को स्वतंत्रता दिवस की 
बधाई।

देखने लायक था नजारा 
- बता दें, बोट क्लब पर नजारा 
देखने लायक था। सैकड़ों नावों 
पर सवार लोग हाथों में तिरंगा लिए 

देशभक्ति के रंग में रंगे 
दिखाई दिए। चारों ओर 
बज रहे गीतों ने देखने 
वालों का उत्साह चरम 
पर पहुंचा दिया। लोग 
खुद भी देशभक्ति के 
गीत गा रहे थे और अन्य 
लोगों को भी प्रेरणा दे 
रहे थे। कई लोग हाथों 
में देशभक्ति के नारों 
का पोस्टर लिए लोगों 

को देश-प्रदेश के विकास के लिए 
प्रेरित कर रहे थे।

सीएम हाउस में गूंजे 
देशभक्ति के सुर - गौरतलब है 
कि, मुख्यमंत्री डॉ. मोहन यादव के 
नेतृत्व में हर घर तिरंगा अभियान के 
अंतर्गत मुख्यमंत्री निवास परिसर में 
तिरंगा यात्रा निकली। 

इसमें मुख्यमंत्री सचिवालय 
व निवास के सभी अधिकारी-
कर्मचारी, सुरक्षा बल, दीदी कैफे 
की बहनें और समस्त स्टाफ ने 
हाथों में तिरंगा थामकर देशभक्ति 
से सराबोर यात्रा में भाग लिया। इस 
दौरान पूरा परिसर वंदे मातरम् और 
भारत माता की जय के नारों से गूंज 
उठा।

नीमच 14 अगस्त (निप्र)। 
कलेक्टर हिमाशु चंद्रा द्वारा अवैध 
खनिज परिवहन के एक प्रकरण में 
अनावेदक पर एक लाख 9 हजार 
152 रूपये की शास्ति अधिआरोपित 
की गई है।  कलेक्टर ने मध्यप्रदेश 
खनिज (अवैध खनन, परिवहन 
तथा भण्डारण का निवारण) नियम 
2022 के तहत अनावेदक वाहन 
मालिक विकास पिता राकेश जैन 
निवासी केसरपुरा तहसील जावद 
जिला नीमच द्वारा गिट्टी परिवहन हेतु 
रायल्टी पास पाया गया पर अंकित 
मात्रा से अधिक परिवहन करने पर  
खनिज की रायल्टी का 15 गुना 
अर्थशास्ति राशि 12600  रूपए 
एवं पर्यावरण क्षतिपूर्ति 96  हजार 
552 रूपए इस प्रकार वाहन चालक 
,मालिक पर कुल  एक लाख 9 हजार 
152 रूपए की शास्ति अधिरोपित की 
है। खनि अधिकारी को निर्देशित किया 
है, कि अधिरोपित जुर्माने की राशि एक 
लाख 9 हजार 152 रूपए चालान से 
15 दिवस के अन्दर शासकीय कोष 
में जमा होने पर जप्त शुदा वाहन 
ट्राला क्रमांक RJ09GD8060 को 
मुक्त करने के संबंध में नियमानुसार 
कार्यवाही की जाए।

कलेक्टर द्वारा अवैध 
खनिज परिवहन के प्रकरण 
में एक लाख से अधिक की 

शास्ति आरोपित

श्रीकृष्ण जन्माष्टमी, भगवान 
श्रीकृष्ण के जन्मोत्सव का पर्व, 
इस वर्ष 16 अगस्त 2025 को बड़े 
धूमधाम से मनाया जाएगा। पंचांग के 
अनुसार इस बार जन्माष्टमी पर दुर्लभ 
और अत्यंत शुभ योग बन रहा है, 
जो भक्तों के लिए विशेष लाभकारी 
सिद्ध होगा। यह संयोग भाद्रपद मास 
के कृष्ण पक्ष की अष्टमी तिथि और 
रोहिणी नक्षत्र के साथ बन रहा है, 
जिसे ज्योतिष शास्त्र में अत्यंत शुभ 
और मंगलकारी माना गया है।

ज्योतिषाचार्यों के अनुसार, इस 
बार जन्माष्टमी पर ‘अमृत सिद्धि 
योग’ और ‘सर्वार्थ सिद्धि योग’ का 
भी संयोग बन रहा है। इन योगों में 
भगवान श्रीकृष्ण की पूजा करने से 
न केवल मनोकामनाएं पूरी होती हैं, 
बल्कि जीवन में सुख, समृद्धि और 
शांति भी आती है। साथ ही, इस वर्ष 
का यह पर्व तीन राशियों वृषभ, सिंह 
और मीन के लिए विशेष रूप से शुभ 
फलदायी रहेगा।

वृषभ राशि के जातकों को इस 
समय करियर और व्यवसाय में नई 
सफलताएं मिलने की संभावना है। 
लंबे समय से रुके हुए कार्य पूरे होंगे 
और आर्थिक स्थिति मजबूत होगी। 
सिंह राशि वालों को मान-सम्मान 
में वृद्धि और नए अवसर प्राप्त हो 

सकते हैं। वहीं, मीन राशि के लोगों 
के लिए यह समय प्रेम संबंधों और 
पारिवारिक जीवन में खुशियां लाने 
वाला रहेगा।

इस अवसर पर भक्तजन व्रत 
रखकर और मध्यरात्रि में श्रीकृष्ण 
जन्मोत्सव मनाकर, रोहिणी नक्षत्र 
में विशेष पूजन करेंगे। घर-घर में 
भजन-कीर्तन, झांकियां और माखन-
मिश्री का भोग लगाया जाएगा। कई 
मंदिरों में श्रीकृष्ण की झूला सजावट 
और शृंगार विशेष आकर्षण का 
केंद्र रहेगा। धार्मिक मान्यता है कि 
जन्माष्टमी पर उपवास और रात्रि 
जागरण करने से पापों का नाश होता 
है और जीवन में सकारात्मक ऊर्जा 
का संचार होता है। वहीं, इस दिन 
दान-पुण्य का भी विशेष महत्व है। 

गरीबों और जरूरतमंदों को अन्न, 
वस्त्र और मिठाई दान करने से पुण्य 
की प्राप्ति होती है। ज्योतिष विशेषज्ञ 
बताते हैं कि इस बार बन रहे दुर्लभ 
योग में पूजा करने से ग्रह दोषों का 
निवारण होता है और जीवन में 
नई संभावनाओं के द्वार खुलते हैं। 
इसलिए, भक्तों को चाहिए कि वे 
इस अवसर का पूरा लाभ उठाएं 
और श्रद्धा-भक्ति से श्रीकृष्ण की 
आराधना करें।

इस वर्ष की जन्माष्टमी न केवल 
धार्मिक दृष्टि से, बल्कि ज्योतिषीय 
दृष्टि से भी अत्यंत विशेष है। 
शुभ संयोग में किया गया हर कार्य 
दीर्घकालीन सकारात्मक परिणाम 
देगा और जीवन में नई खुशियां 
लेकर आएगा।

श्रीकृष्ण जन्माष्टमी पर बन रहा 
शुभ संयोग, मिलेगा विशेष लाभ

38,990/-
मात्र रू.38,990/-

(माइलेज 80-100 कि.मी.) 
3 साल बैटरी की वारंटी के साथ

स्वत्वाधिकारी, सम्पादक, प्रकाशक एवं मुद्रक ऐश्वर्य शर्मा के लिए माँ भगवती प्रिन्टर्स बंगला नं. 23, आईडीबीआई बैंक के सामने, नीमच, जिला-नीमच, मध्यप्रदेश से मुदित एवं प्रकाशित। सम्पर्कः 9407423966। सभी विवादों का न्याय क्षेत्र नीमच होगा।

मालवा फर्स्ट


